
Seeriyada digniinta ban-

naanka ee ku teedsan Franklin 

County waxay ku dha-

waaqayaan jabaq sarraysa mar 

kasta oo National Weather Ser-

vice uu soo saaro digniin duu-

faaneed oo ku saabsan deg-

mada.  

Digniinta duufaanta waxaa la 

soo saaraa markii ay carrada 

duufaani ka jirto. Duufaani waa 

mid ka mid ah kuwa ugu qala-

laasaha badan dabaylaha da-

beecadda.  

Seeriyadu waxay dha-

waaqayaan saddex da-

qiiqo toddobana way 

aamusnaanayaan. Habd-

hacaas ayaa soo noqno-

qonaya inta ay digniintu 

shaqaynayso. 

RAADSO MEEL AAD KU 

DHUUMATO: Seeriyadu 

waxay dadka dibedda 

jooga u dardaar-

weriyaan in ay dhuldhac 

hoose galaan, haddaanu 

dhuldhac (basement) 

jirinna waa inaad 

meesha dhismaha ugu 

hoosaysa tagtaa, 

meesha ugu nabdoonna 

waa qol dhexda ah oo 

aan daaqado lahayn. 

Meesha ku xigta oo ugu 

nabdoon waa jaran-

jarada hoosteeda ama 

miis qaro weyn hoostii. 

Markaad timaaddid 

meel nabdoonba, xogta 

dheeraadka ah kala soco 

raadiye beteri ku shaqaynaya 

ama raadiyaha ka diga dabee-

cadda.  

Ka dheerow meelaha halista 

ah oo ay ka mid yihiin guryaha 

guurguura ama laysku xirxiro; 

buundooyinka hayweyga; dhis-

mayaasha saqafka weyn oo 

fidsan leh; iyo wiishashka da-

baqyada lagu fuulo. 

TIJAABOOYIN TODDOBAADLE 

AH: Seeriyada waxaa la tijaabi-

yaa hergalka Arbaca kasta 

iyadoo uu jawigu deggan yahay 

si loo hubiyo in ay u shaqay-

nayaan si wanaagsan. Waxaa la 

yeeriyaa laba jeer oo min labaa-

tan ilbiriqsi ah.  

Mar haddii ay seeriyadu gud-

bin karaan farriimo hadal ah 

haddii ay dhacaan noocyada 

kale ee musiibooyinka, sida 

digniinta maaddooyinka khatar-

ta ah, seeriyada qudhoodu wa-

xaa Arbaca kasta oo bil ugu 

horraysa la mariyaa tijaabo 

dhinaca codka ah.  

    Si laysaga dhawro ja-

hawareerin, seeriyada 

lama tijaabiyo marka lagu 

jiro ama la sugayo cimilo 

kacsan.  

    Seeriyadu waa mid ka 

mid ah hababka dignii-

naha bannaanka ee Ohio. 

Franklin County Emergen-

cy Management and 

Homeland Security waa 

hay’adda dawladda hoose 

ee masuulka ka ah maa-

raynta iyo ka dhawaajinta 

seeriyada. 

    Seeriyadu waa qayb ka 

mid ah hab-digniineed ay 

weliba qayb ka yihiin raa-

diyayaasha digniinta cimi-

lada ee NOAA iyo idaaca-

duhuba. 

 

Adeegyada Turjumaadda 

waxaa ku deeqay Somali 

Community Access Net-

work. 

Waxay tahay inaad samayso markaad seeri guud maqashid 

Xog u-diyaarsanaanta musiibada ah oo ka timid 
Franklin County Emergency Management and Homeland Security    

Seeriyadu waxay dadka bannaanka jooga u sheegaan in ay 

hoy ay ku dhuuntaan raadsadaan oo ay shitaan raadiye 

beteri ku shaqaynaya ama raadiyaha digniinta cimilada. 


